
FRAMKVÆMDASTJÓRN EVRÓPUSAMBANDSINS 
HEFUR,

með hliðsjón af sáttmálanum um starfshætti Evrópusam-
bandsins,

með hliðsjón af reglugerð Evrópuþingsins og ráðsins (EB)  
nr. 1223/2009 frá 30. nóvember 2009 um snyrtivörur (1), 
einkum 1. mgr. 31. gr.,

og að teknu tilliti til eftirfarandi:

1) Reglugerð (EB) nr. 1223/2009, sem kemur í stað
tilskipunar ráðsins 76/768/EBE frá 27. júlí 1976 um sam-
ræmingu laga aðildarríkjanna um snyrtivörur (2), gildir
frá 11. júlí 2013.

2) Ákvæðum II. og III. viðauka við tilskipun 76/768/EBE
var breytt með framkvæmdartilskipun fram kvæmda-
stjórnarinnar 2012/21/ESB(3), eftir að reglugerðin var
samþykkt, með því að færa eitt hárlitunarefni á skrá í
II. viðauka, 26 hárlitunarefni í 1. hluta III. viðauka og
með því að breyta leyfilegum hámarksstyrk í fullunnu
snyrtivörunni að því er varðar tvö hárlitunarefni í 1. hluta
III. viðauka. Þessar breytingar skulu nú endurspeglaðar í
reglugerð (EB) nr. 1223/2009.

(*)  Þessi EB-gerð birtist í Stjtíð. ESB L 190, 11.7.2013, bls. 38. Hennar var 
getið í ákvörðun sameiginlegu EES-nefndarinnar nr. 125/2014 frá 27. júní 
2014 um breytingu á II. viðauka (Tæknilegar reglugerðir, staðlar, prófanir 
og vottun) við EES-samninginn, bíður birtingar.

(1) Stjtíð. ESB L 342, 22.12.2009, bls. 59.
(2) Stjtíð. ESB L 262, 27.9.1976, bls. 169.
(3) Stjtíð. ESB L 208, 3.8.2012, bls. 8.

3) Í samræmi við framkvæmdartilskipun 2012/21/ESB verða 
aðildarríkin að beita lögum og stjórnsýslufyrirmælum,
sem eru samþykkt til þess að fara að ákvæðum þeirrar
tilskipunar, frá 13. september 2013. Því skal þessi
reglugerð gilda frá þeim degi.

4) Því ber að breyta reglugerð (EB) nr. 1223/2009 til
samræmis við það.

5) Ráðstafanirnar, sem kveðið er á um í þessari reglugerð,
eru í samræmi við álit fastanefndarinnar um snyrtivörur.

SAMÞYKKT REGLUGERÐ ÞESSA:

1. gr.

Ákvæðum II. og III. viðauka við reglugerð (EB) nr. 1223/2009 
er breytt í samræmi við viðaukann við þessa reglugerð.

2. gr.

Reglugerð þessi öðlast gildi á tuttugasta degi eftir að hún birtist 
í Stjórnartíðindum Evrópusambandsins.

Henni skal beitt frá og með 1. september 2013.

REGLUGERÐ FRAMKVÆMDASTJÓRNARINNAR (ESB) nr. 658/2013

frá 10. júlí 2013

um breytingu á II. og III. viðauka við reglugerð Evrópuþingsins og ráðsins (EB) nr. 1223/2009 
um snyrtivörur (*)

2014/EES/54/4

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Brussel 10. júlí 2013.

Fyrir hönd framkvæmdastjórnarinnar,

forseti.

José Manuel BARROSO

__________

